
um frumvarp til laga um skoðun á sild.

Á alþingi 1909 var borið fram hér í háttvirtri deild frumvarp til laga um 
skoðun á sild. Afdrif þess urðu þau, að það var tekið aftur, af þvi að undirbún- 
ingur málsins þótti tæplega nægilegur, en í þess stað samþykti deildin tillögu til 
þingsályktunar um sildarmatsmenn.

Frumvarp það, sem hér ræðir um, er að visu að ýmsu leyti breytt frá frum- 
varpinu 1909 og aðgengilegra en það frá sjónarmiði löggjafarvaldsins. Sérstak- 
lega skal á það bent, að þá var gert ráð fyrir því að kaup undirmatsmanna 
væri greitt úr landssjóði. Töldu útgerðarmenn það sanngjarnt, af því að þeir greiddu 
hátt útflutningsgjald í landssjóð, en útvegurinn hinsvegar illa fær um að bæta á 
sig auknum útgjöldum. Mundi þetta hafa numið allmörgum þúsundum kr. fyrir 
landssjóðinn. Hér er gert ráð fyrir þvi að kaup þetta greiðist af útgerðarmönn- 
unum sjálfum.

Auk þess hefir frumvarpinu verði breytt í ýmsum smærri atriðum frá því 
sem áður var og telja verður til bóta.

Nefndin var samhuga um, að hér sé að ræða um þýðingarmikið atvinnu- 
mál, bæði fyrir útgerðarmenn og landssjóðinn, og þá jafnframt um það, að var- 
lega beri að fara í slikar lagasetningar. Það skiftir hér mestu máli, að ekki séu 
lögð óeðlileg bönd á atvinnurekstur manna, og að tekjur landssjóðsins af þeim 
atvinnurekstri fari ekki minkandi.

En að því er þetta síðara atriði snertir, þá er einmitt allmikil hætta á, 
að tekjurnar fari stórum minkandi, ef ekki verður ieitað nýrra ráða til þess, að 
bæta síldarútveginn og afstýra þvi óorði, sem komið er á islenzka sild á útlend- 
um markaði, en það óorð stafar, að dómi útgerðarmanna, mest af því, hve mikið 
af sildinni er orðið skemd vara áður en hún er söltuð niður. Þetta hefir bakað 
bæði innlendum og útlendum útgerðarmönnum óþarfa kostnað, og margir þeirra 
tapað á því stórfe og ýmsir orðið að hætta við útgerðina með öllu.

Ur þessu ætti skoðun á nýveiddri herpinóta- og reknetasild að bæta, að 
minsta kosti að einhveiju leyti, og þar sem hér er að ræða um almenna ósk út-



gerðarmanna sjálfra, og þeir jafnframt eru fúsir til, að bera þann kostnað, er af 
þvi mati leiðir, virðist ekki sanngjarnt, að neita þeim um, að tryggja það með 
lögum, að alvarleg tilraun verði gerð í þessa átt, og því hefir nefndin aðhylst 
frumvarpið i öllum aðalatriðum þess.

En þar sem sildveiði með herpinót og reknetum, til útflutnings, fer nú 
j nær eingöngu fram fyrir norðan land, hefir nefndin talið réttast og brotaminst að 
' láta þessi lög aðeins ná til svæðisins milli Horns og Langaness.

Jafnframt þykir henni rétt, að láta lög þessi aðeins gilda um ákveðið 
árabil, til þess að fá fulla reynslu á því hvað hentast muni vera í þessu efni. 
Ætið innanhandar að framlengja lögin, ef þau þykja gefast vel.

Þá þykir nefndinni ekki rétt, að skylda útgerðarmenn og skipstjóra til 
þess að hlita fyrirmælum matsmanns um útbúning skipanna til síldveiða; telur 

1 nóg að hann gefi ráð um þann útbúning, enda eigi útgerðarmenn sjálfir mest á 
} hættu, ef þeir útbúa skip sín ekki hæfilega.

Aðrar breytingar á frumvarpinu mega heita orðabreytingar.
; Samkvæmt því sem hér er sagt leggur nefndin til að hin háttvirta deild
I samþykki frumvarpið með þeim breytingum er hér segir:

1 1. gr. frumvarpsins orðist svo:
Á svæðinu milli Horns og Langaness skal skoðun fara fram á allri ný- 

veiddri sild, sem ætluð er til útflutnings og veidd er i herpinót eða reknet og 
i söltuð er á landi eða við land.

Auk þess skal öllum á þessu svæði gefast kostur á að fá mat á saltaðri 
j sild, hafi hún legið hæfilega lengi i salti.

I 3. gr. orðist svo:
Áður en sildveiði byijar ár hvert, skulu skipstjórar á þeim síldveiðaskip-

i um, er veiða með herpinót eða reknetum, á nefndu svæði, skyldir til þess að fá 
j matsmenn út á skip sín. Skal hann gefa ráð um, hvernig skipið skuli búið út, 
I svo að hagfelt sé fyrir geymslu sildarinnar.

Við 8. gr.
Fyrstu greinarskiftin falli niður.
í stað orðsins starfssvið i 3. lið greinarinnar komi starfssvœði.

10 gr. orðist svo:
Lög þessi öðlast gildi þegar i stað og gilda til ársloka 1913.

